
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন। と@ う
পুত্র স্বত্বাধিকারী হইলেন না কেন ? এক চতুর্থ পুত্র নিপু, কি কারণে বিষয়ের অধিকারী হইলেন ? ইহাতে অনুমান হয়, ভট্টনারায়ণু বঙ্গদেশে যে একটা ক্ষুদ্র রাজ্য করিয়া তুলিয়াছিলেন, সে কাজের কথা নহে। নবদ্বীপ রাজবংশের গৌরব বাড়াইবার নিমিত্তই ভট্টনারায়ণ এক জন ধনাঢ্য O জমিদার বলিয়া বর্ণিত হইয়াছেন। তৎকালে যথার্থই যদি তাহার বিপুল ঐশ্বৰ্য্য থাকিত, তাহা হইলে জ্যেষ্ঠ পুত্র কখন তাহাতে বঞ্চিত হইতেন না ।
ভট্টনারায়ণের চতুর্থ পুত্র নিপু তদীয় রাজ্যে অভিষিক্ত হইলেন। তিনি স্বাধ্যায় ও যাগাদি ক্রিয়ায় তৎপর এবং শ্রুতি স্মৃতি সন্মত কৰ্ম্মে সৰ্ব্বদা নিরত ছিলেন। নিপু কেশর গ্রামে একটা অপূৰ্ব্ব পুরী”নিৰ্ম্মাণ কৰিয়া সেখানে অবস্থিতিপূর্বক, অষ্টাবিংশতি বৎসর রাজত্ব করেন। তৎকাল হইতে র্তাহার সস্তান সন্ততিগণ অদ্যপি কেশর গ্রামী এই সংজ্ঞায় অভিহিত হইয়া আসিতেছেন ।
পূৰ্ব্বে আমরা যে কেশর গ্রামের উল্লেখ করিয়াছি, এখানে সেই
গোল উঠিতেছে। কেশর গ্রাম হইতে কেশরকুলী গাই হইলে আমরা উপরে যে উপাধির কথা বলিয়াছি, তাহা ঠিক থাকে না। এ সম্বন্ধে ঘটকদের কারিকায় বিস্তর অনুসন্ধান করিলাম, কিন্তু নিৰ্ব্বিবাদে কিছুই স্থির
হইল না। কুলপুস্তকের মতে গ্রামণী হইতেই গাই হঠয়াছে, এইরূপ সিদ্ধান্ত করিতে হয়। যাহা হউক, এ বিষয়ে আমাদের অনেক সন্দেহ
থাকিয়া গেল। উত্তর কালে আরও অনুসন্ধান করিলে যদি কিছু গুঢ় তত্ব আবিষ্কৃত হয়, বলা যায় না।
হীরঙ্গলাল মুখোপাধ্যায়—রাহুত ।
দেবগণের মর্ত্যে আগমন ।
(পূৰ্ব্ব প্রকাশিতের পর । )
আহারাদি করিয়া দেবতার খাগড়ার বাজারে আসিয়া উপস্থিত হইলেন। র্তাহার দেখেন অসংখ্য দোকানে নানা প্রকার দ্রব্যাদি বিক্রয় হইতেছে। বরুণ কহিলেন “ খাগড়ার বাসন বড় বিখ্যাত, এখানকার পানের
ডিপে, জলখাবার গ্রাস ও ঘটর যেমন সুন্দর গঠন, তেমনি উৎকৃষ্ট রৌপ্যের ন্যায় বর্ণ। L

